
Сценарий праздника 
«Цыдж      ш1ыхьаф» 
(Коллективная обработка шерсти) 

в ЛОЛ «Орленок»  с дневным пребыванием детей при МБОУ СОШ № 11
Дата проведения: 18.06.2023г.
Место проведения: СДК им.У.Х.Тхабисимова

Участники: воспитанники ЛОЛ «Орленок»
Праздник "Цыдж ш1ыхьаф" проводится в ЛОЛ «Орленок» при МБОУ СОШ № 11 а. Ходзь. Речь идёт о важности приобщения детей к культуре своего народа, уважение к старшим, гордость за землю, на которой живёшь. Поэтому детям необходимо знать и изучать культуру своих предков. Именно акцент на знание истории своего народа, его культуры поможет в дальнейшем с уважением и интересом относиться к культурным традициям своего и других народов.

Зезыщэрэр: Шъукъеблагъэх   тихьак1эщ! Шэн зэхэтык1э дахэу адыгэхэм ахэлъхэм нэ1уасэ зафэтш1ын, тилъэхъан щыбгъэфедэн плъэк1ынэу ахэтхэр, ахэм п1уныгъэ гъэсэныгъэмк1э мэхьанэу я1эр дгъэфедэнэу къыз1эк1эдгъэхьан.Адыгэ лъэпкъым идэ-хагъэ, ишэн хэбзэ  дахэхэр, адыгэ унагъом нэхъоеу илъым, к1эр жъым зэрэдэзек1он фаем, зэдэ1эпы1эным мэхьанэу ратырэм, шъхьадж и1оф 1ахь ыгъэцак1эзэ рек1ок1ымэ, щы1эныгъэ нахь псынк1э къызэрэтщыхъущтым тыхэплъэн.
Адыгагъи, ц1ыфыгъи, гук1эгъуи къызщежьэрэр унэгъо к1оц1ыр ары.
К1ымэфэ  чэщ  к1ыхьэхэм бзылъфыгъэхэри зи амыш1эу щысыщтыгъэхэп. Ахэмэ чых1ан – ошэкур дынхэр, цыдж ш1ыхьафхэр,  хэдык1хэр аш1ыщтыгъэх. Непэ цыдж ш1ыхьаф зэраш1ыщтыгъэр къэдгъэлъэгъощт. Бзылъфыгъэу унэм исмэ анахьыжъым цыдж ш1ыхьаф ыш1ыным пае   к1элэц1ык1ум  ы1амыч1э  цыр к1эпхагъэу, 1алъмэкъ   ш1охэдзагъэу   къырагъэк1ок1ыщтыгъэ.

 «Цыдж ш1ыхьаф».                    

(Унэ к1оц1ыр дахэу зэ1эхыгъэ.  Лэджэн – къумгъаныр къогъум къот, 1аплъэк1ыри ащ ышъхьагъ пылъагъ. Нанэ «Цыдж ш1ыхьафым» ищык1агъэхэр егъэхьазырых, ащ ипхъорэлъф пшъэшъэжъыер дэ1эпы1э.) 

Нан. А си  кураку ,  пхъэнт1эк1ухэр   дахэу   гъэуцух.
Асиет. Нан, сыда  мыпчыхьэ  тш1эщтыр,  сыда мыхэр  зык1эбгъэхьазырхэрэр?
Нан. А си ц1ык1ужъый, мыпчыхьэ  «Цыдж   ш1ыхьаф» тш1ыщт. Гъунэгъу нанэхэм яс1уагъэшъ, къэзэрэугъоинхэшъ цы сфаджыщт, зэк1э сипхъорэлъфхэм цылъэпэд афэсш1ын икъун сфаджыщт. К1элэц1ык1ухэри ащ еплъынхэу къэк1ощтых.

Асиет. Сэри цылъэпэд фабэхэр сфэпхъыщта, нан?
Нан. Ары адэ сиц1ык1ужъый….

(Нанэхэр зырыз-т1урыт1оу зэрэгъэгущы1эхэзэ къехьэх,  1оф  зэраш1эщт 1эмэ-псымэхэри а1ыгъых).

Нан. Шъукъеблагъэх , шъукъеблагъэх , мыпчыхьэ къин т1эк1у шъозгъэлъэгъущт.

Аминэт. Ар къин хъуна . Узэдэ1эпы1эжьымэ дэгъуба, тэри тынэ жьы  т1эк1у к1эун.

Нан. К1элэц1ык1ухэри  цыдж ш1ыхьафым еплъынхэу къэк1ощтхэшъ, тагъэзэщыщтэп, тагъэлъэгъущтыр, къытфа1отэщтыр бэ.

(К1элэп1ум игъусэхэу к1элэц1ык1ухэр къехьэх, сэлам къахы, нанэм къырегъэблагъэх).
Нан. «Зэдапш1эрэр  ш1эхы, зэдэпшхырэр 1эш1у» а1уагъ адыгэхэм. Мыпчыхьэ тызэде-1эжьынышъ, цы тыджыщт, к1элэц1ык1ухэри ащ еплъыщтых,  1офэу ти1эр бэми, зе-

шъумгъэщын: «Нэр делэ, 1эр бланэ».

К1элэп1ур. Адыгэ гущы1эжъыбэ 1офш1эным ехьыл1агъэу щы1, ахэр тэрэз дэдэу къе-к1ухэу зэгъэфагъэх, ахэмэ ащыщыбэхэр тик1элэц1ык1уми аш1эх.
Дарин. «1оф    мыублэм блэ хэс».
Салим. «Непэ п1эн фаер, неущ умыхьыжь».

Тамил. «Ба1о нахьи, баш1э».
Нан. Тэрэз дэд, сик1элэц1ык1у, ащыгъум тэри ти1офш1эн едгъэжьэн. Зэ шъукъеплъых  джы къэзгъэлъэгъощтхэм. Сыда мыхэр?

Дарин. Лъэпэд, пэ1о ц1ык1у, пшъэдэлъ.

Нан. Тэрэз мыхэр зэк1э мэлыцым  хэш1ык1ыгъэх. Ау мыщ фэдэ хъуным пае мыхэм 1о-фышхо апылъэу щыт. Мэлыр заупхъук1э, цэу къытек1ыгъэр къабзэу алъэсы, агъэгъу-шъы. Ащ нэужым ащ раш1эрэр Замирэт къышъуфи1отэщт.
Замирэт. (къэк1уагъэмэ ащыщ). К1элэц1ык1ухэр, зэ садэжьк1э зыкъэжъугъаз. Цы лъэ-сыгъэр нэбзый-нэбзыеу зэхэпхызэ ууп1э1ун фае. Зыш1огъэш1эгъоныр къэрэт1ысри къыздерэ1.(Нэнэжъым дэжь нэбгырэ зыт1ущ мэт1ысых).
Аминэт.(къэк1уагъэмэ ащыщ  цы  уп1э1уныр ештэ).
Цыр зауп1э1ухэк1э, апхы. Мы щытыр цыпхы. Хэта ащ фэдэ зылъэгъугъэр?

Дарин. Сэ синани ащ фэдэ и1.

Аминэт. Ащыгъум адрэхэр къерэплъых ар зэрэпш1ыщтым. Ау мыщ уфэсакъын фае , мэстэ папц1эхэр тетых. (Къарегъэлъэгъу цыр зэрапхыщтыр). Шъолъэгъуа цым къыщы-ш1ыгъэр ? Джыри нахь шъабэ хъугъэ.
Айщэт. Ащ джы етш1эщтыр гъэш1эгъон дэд. Ар тыутыщт. Садэжьк1э зыкъэжъу-гъазэри ар зэрэпш1ыщтым шъукъеплъ. Мыщ фэдэ хэта зылъэгъугъэр? 

(Бзэутэр къарегъэлъэгъу).

Тамил. Сэ сэш1э. Мыр бзэпсы, щэбзащэхэр датлъхьэхэзэ тырэщэрыо.
 Айщэт. Тэрэз зыфап1орэр сик1элэ ц1ык1у, ау мыр нэмык1 1офык1э цыдж ш1ыхьафым щагъэфедэ. Мыщ ыц1эр  бзэут. Цыр бзэутэм раутэ джыри нахь шъабэ хъуным пае. 

Шъукъеплъ ар тэрэзэу зэрэтш1ыщтым, ащи уфэкъулаин фае. (Къарегъэлъэгъу, арегъэш1ы).
Аминэт.  Раджы, 1уданэ хъуным пае. Шъукъеплъ ар зэрэпш1ыщтым А сихьэпакъ, а  цэу шъуутагъэм джы есш1эщтым шъукъеплъ. (Цы 1эуадэ еш1ы). Мыр цы 1эуа. Цыр уджыныр нахь псынк1э къыпфэхъуным пае ар аш1ы. Мыдрэ с1ыгъыр сыда? Шъуш1э-рэп, арба? Мыщ ыц1эр хъэцыку. (Мыщ цыр къарегъэлъэгъу)
Лид.  Дунаим зиш1ык1э умыш1апхъэ тетэп. Сыд фэдэу тыгуш1ора тэ, пшъэшъэжъыем тик1элэегъаджэу Саида Аслановна хъак1э школым щытегъаш1э нан, е1ошъ идесхэр зиш1ыжьыхэк1э - «Уахътэ си1эп, нан, сыхъэнэу сыфай сэ нан» - е1ошъ, мэт1ысышъ махъэ дэхэ дэдэу.

Альбин. 1уданэр хьазыр хъугъэ, чэзыур зынэсыгъэр хъэныр ары. Ар зэраш1ырэр шъуащыщыбэмэ алъэгъугъэн фае.

Дарин. Сэ сянэ дахэу хъэнэу еш1э. Ащ па1уи, лъэпэди, джэнэ дахэхэри ехъышъух.

Альбин. Дэгъу дэд. Фаер къэрэт1ысри къерэплъ.
Нан. 1офш1эныр нахь къафэпсык1эным пае цыдж ш1ыхьафым щычэфыщтыгъэх, сэ-мэркъэущтыгъэх, ащ пае 1офэу аш1эщтыри къанэщтыгъэп.

Джульет. Нан, сэри сыджынэу сыфай.

Аминэт.   Хьау, сипшъашъ, ар о пфэгъэтэрэзыщтэп. Нахь ины узыхъук1э, сэ озгъэш1эщт ахэр зэк1э, умыгумэк1, сихьэпэкъэ ц1ык1у.
(К1элэц1ык1ум зегъэгусэ,  пчэгум ет1ысхьэ).

К1элэп1ур. Зэ шъуеплъ мыщ зызэригъэгусагъэм. Мы купмэ апашъхьэ сегъэук1ытэжьы.

Жан. Джащ фэдэу зызгъэгусэрэмэ апай тш1эрэ орэдыр ащ къыфэтэжъугъа1у.

Нан. Сыдэу дэгъуа зэ тежъугъэдэ1у.

 «Тэ ащ фэдэм тыфэмый» зыфи1орэ орэдыр (Гущы1эхэр зиер –Мырзэ Дз, орэдышъор –Натхъо Дж.)

1. Зигъэгусэу, 
Пц1ы ыусэу, 

Нани тати адемы1эу ,

Ежь нахьыжъми ямыдэ1оу 

Щы1эм хэти фэрэмый, фэрэмый,

Тэ ащ фэдэм тыфэмый, тыфэмый.

2. Зигъэпхъашэу,

Зыш1о1ушэу,

Иныбджэгъуми ямызэгъэу,
Ц1ык1ужъыехэр ыгъэгъэу

Щы1эм хэти фэрэмый, фэрэмый,

Тэ ащ фэдэм тыфэмый, тыфэмый.

3. Гъырынэшъоу,

Емыджэшъоу,

Классым ч1эсми куо-хьаоу,

Ежь нахьык1эмэ язаоу.

Щы1эм хэти фэрэмый, фэрэмый.

Тэ ащ фэдэм тыфэмый, тыфэмый.

Альбин. Сэ сипшъашъэ къысэдэ1у, с1орэр зэк1эри еш1э, хъупхъэ дэд. Къак1о  Дарин, усэ ц1ык1у горэ къысфа1у.

Дарин. Сэ синанэ джанэ еды,
           Сэ синанэ лъэпэд ехъы, 

           Сэ синанэ пчыхьэ зыхъук1э,

           Пшысэ 1аджи къысфе1уатэ.

Нан. Ухъупхъэ дэд. Мыщ зэ шъукъеплъ. (Цы1ашк1э къарегъэлъэгъу). Сыдым фэда мыр?

Салим. 1эгуаом фэд.

Нан. Нахьыэм 1эгуао щы1эщтыгъэп хьашъом хэш1ык1ыгъэу. Мыщ фэдэ цы 1ашкэк1э джэгущтыгъэх. Зэ тэри тыжъугъэджэгуи тежъугъэплъ.
(«Цы1ашк1» зыфи1орэ джэгук1эмк1э к1элэц1ык1ухэр мэджэгух, мэт1ысыжьых. Цыр зыджырэм хъэцыкор къы1эпэзы, 1уданэр зэпэчы).

Нан. Зэ шъуеплъ хъугъэм, 1уданэр зэпычыгъэ. Ащ фэдэу 1уданэр зызэпычык1э аш1э-щтыгъэр шъош1а?

Тамил. Зэпаш1эжьыщтыгъэ 1уданэр.
Нан. Тэрэз, зэпаш1эжьыщтыгъ, ау зэпамыш1эжьзэ 1уданэм щыщ къыпачыщтыгъэ. Ш1ыхьафым къек1ол1агъэмэ ащыщ горэм, а 1уданэмк1э ы1эхэр зэтырапхэти, гъу-нэгъухэм адэжь агъак1ощтыгъэ. Гъунэгъумэ цыдж ш1ыхьафым къызэрик1ыгъэр за-лъэгъук1э, ш1ыхьафым къек1ол1агъэмэ апае гъомлэпхъэ 1эш1ухэр къэрагъахьыщты-гъэ.

Салим. Адэ тэри гъунэгъумэ адэжь тыжъугъак1оба?

Айщэт.  Дгъэк1ощт адэ. Хэта т1офтэщтыр?
Тамил. Сэ сык1онэу сыфай.

Нан. Моу ы1эхэр зэтешъупхэри, шъут1упщы. (Ы1эхэр зэтырапхэшъ ат1упщы).

Лид. 1эш1у-1уш1у дэгъухэр къытфахь. (Зэк1э мэщхых , к1элэц1ык1ур ек1ы).

Нан. Тиш1ыхьаф лъыдгъэк1отэн. К1элэц1ык1умэ орэд чэф горэ къытфарэ1у.

Нанэхэр. Боу дэгъу , тигуапэу тядэ1ун.

Орэдэу «Сикъуадж».

Нан. Тхьашъуегъэпсэу орэд дэхэ дэд.

К1элэп1ур. Тик1алэхэр хъупхъэх, аш1эрэр бэ.

Нанэмэ ащыщ. Адэ къоджэхь- къоджэшх тежъугъаш1эба.

Дарин. Сыда къоджэхь-къоджэшхыр?

Нан. Ар хырыхыхьэр ары.

Алим. Хырыхыхьэу тш1эрэр бэ.

Нан. Шъуихырыхыхьэхэр къэтэш1эшъумэ теплъын.

Тамил. Тэ блэгъит1у ти1: зым тегъашхэ , адрэм щагур къеухъумэ. (Чэмы , хьэ).
Салим. Нэф ошъыфэ ухъумак1о, ымакъэ укъегъэущы. (Хьэ).
Дарин. Нэ ц1ык1у, пэ ц1ык1у, джэдыгу ц1ык1у зыщыгъ. (Цыгъо).
Алим. Ынэ курбы, псыбэ решъу. (Шы).
Астемыр. Зибын пстэури цыгъуашэ. (Чэтыу).

Джульет. К1ымафэм зефапэ, гъэмафэм зет1эк1ыжьы. (Мэлы).
Лид. Тэ тихырыхыхьэхэр къэшъош1эмэ теплъын.
Сыхьат мыгъэпс, унэм исыр къегъэущыжьы. (Атакъэ).

Псым хахьи зигъэпск1ыгъэу, гъушъабзэу къыхэк1ыжьыгъ. (Къаз).

Къау-къау лъэрычъ, чылэр къэзычъыхь. (Тхьачэт).

Нан. Джэуапхэр зэк1эри тэрэзэу къешъутыжьыгъэх. Адэ зэ шъуегупшыси тэ къэт1огъэ хырыхыхьэхэр сыда зыфэгъэхьыгъэхэм тызэряджэрэр?
Зэк1эми: Щагу бзыухэр.

К1элэп1ур: Гущы1эжъхэри сик1элэеджак1охэм аш1эх, ахэри къышъуфа1ощтых.

Тамил. «1офш1ак1э зымыш1эрэр, 1офш1эным егъал1э».

Салим: «1офым ыгъэл1агъэ щы1эп».
Дарин: «1оф уи1эмэ ыпэ итэу къэк1ухь».

Алим: «1оф ублагъэ зимы1эм, 1оф ухыгъэ и1эп».

Астемыр: «1оф зэхэдз зыш1ырэр хъатэп».

 Джулет: «1офыр къэ1огъош1у  шъхьак1э ш1эгъуае».

(Гъунэгъумэ адэжь к1огъэ к1элэц1ык1ур къехьажьы, ащ щэлэмэ лэгъэшхо ы1ыгъ).

Нан. Мары тил1ык1уи къэк1ожьыгъ, щэлэмэ лэгъэшхо  къыхьи. Гъунэгъу дэгъу дэдэ-хэр ти1эх, тхьаегъэпсэух.
Нанэмэ ащыщ. Ары гъунэгъумэ зи къатенагъэп. Гъомлапхъэр адыгэмэ сыдигъок1и агъэлъап1э.

Нан. Мыпчыхьэ хъущт 1офш1энэу сфыхэжъугъэк1ыгъэр. К1элэц1ык1ухэр, шъулъэ-гъугъэр шъугу рихьыгъа? Адыгэмэ зэде1эжьыр зэряшэныр зыщышъумыгъэгъупш. Зэ-к1эхэми тхьашъуегъэпсэу шъосэ1о, хъярк1э къышъуфэсэш1эжь. Джа къинэу шъулъэ-гъугъэм нахь къин шъумылъэгъоу шъущы1энэу сышъуфэлъа1о. Джы нахьыжъхэм апэу а1эхэр яжъугъэтхьак1ыжьхэри, 1анэхр хьазырхэшъ, шъхьаджи и1анэ къерэблагъ.  

(Лэджэнымрэ къумгъанымрэ нэбгырэ зырыз аштэх, 1аплъэк1ыр зы нэбгырэ ештэшъ, нанэмэ а1эхэр арагъэтхьак1ых, арагъэлъэк1ыжьых, ш1ыхьафым хэлэжьагъэхэр бысым гуащэм ехьэк1эжьых).
Зезыщэрэр. Илъэс пчъагъэк1э узэк1э1эбэжьмэ, адыгэ унагъом пчыхьэ к1ыхьэм щаш1эщтыгъэхэр, язэхэтык1агъэр тынэгу к1эк1ыгъ. Шъукъызэрэтэплъыгъэмк1э тхьашъуегъэпсэу. Шъопсэу, шъотхъэжь! Хъярк1э.

